
ᐘᑌᓂᑲᓀᔭᑊ ᐃᐡᑯᑌᐏᔭᑊ ᐱᒧᒋᑫᐏᐣ ᐱᒼᐸᐣᒋᑫᐏᓇᐣ ᑲᔭᐱᒋᐱᒥᓭᑭᐣ  

ᐱᒼᐸᐣᒋᑫᐏᓇᐣ & ᐸᒥᒋᑫᐏᓇᐣ 

ᑲᐘᐍᓇᒋᑲᑌᑭᐣ ᒣᒣᒋᑲᒋᑫᐏᓇᐣ ᐃᑵᓂᐘᐣ 

ᐃᐡᑯᑌᐏᔭᐱᐣ ᐁᑿ  

ᐃᐡᑯᑌᐍᐸᐦᐃᑫᐏᓇᐣ 

ᐃᐡᑯᑌᐍᐸᐦᐃᑫᐏᐣ ᐊᐸᒋᒋᑲᓇᐣ 

ᑲᑵᒋᒋᑫᐏᓇᐣ ᐁᑿ ᐸᒥᒋᑫᐏᓇᐣ 

ᑲᓇᑵᐍᐡᒋᑲᑌᑭᐣ ᐃᑵᓂᐘᐣ ᑲᑭᐱᒋᓭᑭᐣ 

ᐃᐡᑯᑌᐣ ᐁᑿ ᑯᑕᑭᔭᐣ ᐘᐘᓀᐣᑕᒥᓭᐏᓇᐣ 

ᐃᒪ ᐃᐡᑯᑌᐏᔭᐱᐠ    

ᑫᒋᓇᐨ 25% ᑕᐦᓯᐣ ᐃᑵᓂᐘᐣ ᐸᐏᕑᑌᓫ ᒪᒪᐅ ᐊᓄᐦᑭᐏᓂᐠ ᑕᐦᔁ ᐘᑲᓭᐠ ᐃᒪ 

ᐘᑌᓂᑲᓀᔭᑊ ᐃᐡᑯᑌ ᒣᒣᒋᑲᒋᑫᐏᐣ, ᐸᒥᒋᑫᐏᐣ, ᐁᑿ ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ 

ᑐᑕᒧᐏᓇᐣ ᑕᑐᑕᒧᐘᐠ ᐃᐍᓂ ᐃᑵᓂᐘᐠ ᑲᐏᒋᑢᐘᐨ ᐊᓂᔑᓂᓂᐏ ᐅᑯᒪᐏᓇᐠ 

ᑲᐏᒋᑎᐯᐣᑕᑯᓯᐘᐨ ᐊᐏᔭᐠ᙮ ᐸᐏᕑᑌᓫ ᑲᔦ ᓇᑕᐍᐣᑕᑿᓄᐣ ᒋᓂᑲᓂᒥᓇᑲᓄᐘᐨ ᑲᐏᒋᑢᐘᐨ 

ᐊᓂᔑᓂᓂᐏ ᐅᑯᒪᐏᓇᐠ ᐊᓄᐦᑭᐏᐱᒧᒋᑫᐏᓇᐣ ᐃᑵᓂᐘᐣ ᑫᑯᓇᐣ ᑫᑐᒋᑲᑌᑭᐣ ᑫᑲᐡᑭᑐᐘᐨ᙮ 

ᐸᐏᕑᑌᓫ ᐅᑿᐃᒋᐦᐊᐘᐣ ᑲᐏᒋᑢᓂᐨ 

ᐊᓂᔑᓂᓂᐏ ᐅᑯᒪᐏᓇᐠ 

ᑲᐏᒋᑎᐯᐣᑕᑯᓯᐘᐨ ᐊᐏᔭᐠ ᐃᒪ 

ᐃᐡᑯᑌᐍᐸᐦᐃᑲᐣ ᐃᐡᑯᑌᐏᔭᐱᐠ 

ᐅᑕᓄᐦᑭᐠ ᐊᓄᐦᑭᐏᑭᑭᓄᐦᐊᒪᑫᐏᓂᐠ 

ᐘᑌᓂᑲᓀᔭᑊ ᐃᐡᑯᑌ ᐅᑕᓂᒪᒋᐊᓄᐦᑲᑕᓇᐘᐣ ᐱᒼᐸᐣᒋᑫᐏᓂᓂ ᐁᑿ  

ᐸᒥᒋᑫᐏᓂᓂ ᐃᒪ ᐃᓀᑫ ᐃᒪ ᐘᑌᓂᑲᓀᔭᑊ ᐃᐡᑯᑌᐏᔭᑊ ᐱᒧᒋᑫᐏᐣ ᐊᔕ ᑲᐱᒥᐊᓄᐦᑭᓭᓂᐠ! ᑲᑭᔑᐘᐍᓂᓂᑲᓂᐘᐠ, ᐘᑌᓂᑲᓀᔭᑊ 

ᐅᑭᐅᓂᓇᐘᐣ ᐸᐏᕑᑌᓫ, ᑲᐏᒋ ᐊᓂᐦᑯ ᐏᒋᑢᓂᐨ ᐃᒪᐱᒧᒋᑫᓂᐨ, ᒋᐱᒧᑐᓂᐨ ᒪᒪᔭᒼ ᒣᒣᒋᑲᒋᑫᐏᓇᐣ, ᐸᒥᒋᑫᐏᓇᐣ, ᐁᑿ ᐘᐘᓀᐣᑕᒥᓭᐏᓂᐠ 

ᓇᑵᐍᐡᒋᑫᐏᓇᐣ (ᒣᒣᒋᑲᒋᑫᐏᐣ, ᐸᒥᒋᑫᐏᐣ, ᐁᑿ ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ) ᑐᑕᒧᐏᓇᐣ ᐃᒪ ᐱᒧᒋᑫᐏᓂᐠ ᒥᓂᑯᐠ 2026 ᐊᐦᑭᐘᐠ᙮   

ᐅᐍ ᑲᑐᒋᑲᑌᐠ ᑕᐏᒋ ᐃᓯᓭ ᐘᑌᓂᑲᓀᔭᑊ ᒋᔭᓂ ᐊᒋᑐᑕᒧᐘᐨ ᑲᑭᔑ ᐅᐡᑐᐘᒋᐣ ᑫᑯᓇᐣ ᐁᑿ ᐊᐦᐱᐣ ᐱᒼᐸᐣᒋᑫᐏᓂᐠ ᒣᑿᐨ ᐱᒥᐘᐍᓇᐦᑐᐘᐨ 

ᐱᒋᔭᐦᐃ ᑫᑯᓇᐣ ᑲᐃᔑᐱᒥᓭᑭᐣ, ᐱᒧᒋᑫᐏᓇᐣ, ᐁᑿ ᐅᑕᓄᐦᑭᐠ ᑲᔭᓴᑲᓄᐘᐨ ᐃᒪ ᑫᐏᒋ ᒪᐘᐨ ᒥᓄᓭᐠ ᐘᑌᓂᑲᓀᔭᑊ ᐊᐸᒋᒋᑲᓇᐣ ᒋᐱᒼᐸᐣᒋᑲᑌᑭᐣ 

ᐃᐡᑯᑌᐏᔭᐱᐏ ᐱᒧᒋᑫᐏᓂᐠ ᐃᐍᑎ ᓂᑲᓂᐠ᙮ ᐸᐏᕑᑌᓫ ᐅᑲᐱᒼᐸᐣᑢᓇᐘ ᑐᑕᒧᐏᓇᐣ ᑐᑲᐣ: 

ᐸᐏᕑᑌᓫ ᐅᑲᐱᒧᑐᓇᐘ ᐃᐍᓂ ᒣᒣᒋᑲᒋᑫᐏᐣ, ᐸᒥᒋᑫᐏᐣ, ᐁᑿ ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ ᑐᑕᒧᐏᓇᐣ ᑐᑲᐣ ᑫᐃᔑ ᐏᒋᐦᐃᐍᓭᐠ 

ᐊᓂᔑᓂᓂᐏ ᐅᑯᒪᐏᓇᐣ ᑎᐯᐣᑕᒪᐏᓂᐠ ᐁᑿ ᐅᑯᒪᐏᓂᐠ ᐃᐍ ᐃᐡᑯᑌᐏᔭᐱᐏ ᐱᒧᒋᑫᐏᓂᐠ, ᐁᑿ ᐃᑵᓂᐘᐣ ᑭᑭᓄᓂᐍᐏᓂᐠ 

ᑲᐃᔑᓂᐸᐏᒋᑲᑌᑭᐣ᙮ ᐃᐍ ᒣᒣᒋᑲᒋᑫᐏᐣ, ᐸᒥᒋᑫᐏᐣ, ᐁᑿ ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ  ᑲᐃᔑ ᐊᓄᐦᑲᑌᐠ ᓇᑯᑕᒪᑫᐏᐣ ᐃᑵᓂᐘᐠ ᐅᒋ 

ᐃᒪ ᐸᐏᕑᑌᓫ ᑕᑿᓄᐣ ᑲᓇᑕᐍᐣᑕᑿᑭᐣ ᐊᓂᔑᓂᓂᐏ ᐅᑯᒪᐏᓇᐣ ᐏᒋᑢᐏᓇᐣ, ᐊᓄᐦᑭᐏᓇᐣ, ᐁᑿ ᒪᐘᐨ ᑫᐃᔑᒥᓄ ᐊᓄᐦᑭᓭᐠ 

ᑫᐃᔑᐏᒋᒋᑲᑌᐠ ᒋᓴᑲᑫᐣᑕᑿᐠ ᐁᑿ ᒋᔭᐦᐯᐣᑕᑿᐠ ᐱᒼᐸᐣᒋᑫᐏᐣ ᐃᐍ ᐘᑌᓂᑲᓀᔭᑊ ᐃᐡᑯᑌᐏᔭᐱᐏ ᐱᒧᒋᑫᐏᐣ, ᐃᐍ ᑲᔦ: 

ᑲᑕᑿᑭᓯᐨ ᐱᓱᒼ 2024 

ᐊᓄᐦᑭᐏᐱᒧᒋᑫᐏᓇᐣ ᑲᐃᔑ ᓂᐱᑌᓯᓇᐦᐃᑲᑌᑭᐣ 

 

ᑭᔭᐱᐨ ᐏᑕᒪᑫᐏᓇᐣ ᐊᐣ ᑫᑭᐏᒋ ᒧᐡᑭᓀᐱᐦᐃᑫᔭᐸᐣ 

ᐃᐍ ᐅᒋ ᑲᐏᒋᑢᔭᐣ ᐊᓂᔑᓂᓂᐏ ᐅᑯᒪᐏᐣ 

ᑭᑕᓄᐦᑭᐏᐱᒧᒋᑫᐏᓂᐠ ᓇᐣᑕ ᒪᒪᐅ 

ᐏᑕᓄᐦᑭᒥᑐᐏᐣ, ᑲᓄᔑᐠ ᐃᒪ: 

ᐊᔑᑎᐣᑎᓯᐣ ᐃᒪ ᐊᓄᐦᑭᐏᓇᐣ 

ᑲᐃᔑᒪᒪᐘᓯᓇᐦᐃᑲᑌᑭᐣ ᐃᒪ 

ᒪᒪᑕᐘᐱᑯᐠ  

www.oslp.ca/labour-pool 

ᑭᐏᐊᓄᐦᑭ ᓇ ᐃᒪ ᐃᐡᑯᑌᐏᔭᐱᐠ ᐁᑿ 

ᐃᐡᑯᑌᐍᐸᐦᐃᑲᐣ ᐅᑕᓄᐦᑭ 

ᐊᓄᐦᑭᐏᑭᑭᓄᐦᐊᒪᑫᐏᓂᐠ ᑫᑭᐏᒋ 

ᐃᓯᓭᔭᐸᐣ ᑫᒍᐍ ᐃᒪ ᐸᐏᕑᑌᓫ? 

ᐃᔑᑭᑎᐣ ᐃᒪ:  

 
ᐘᑌᓂᑲᓀᔭᑊ ᐃᐡᑯᑌ 

807-577-5955 ext. 117 
HR@wataypower.ca 

ᐅᐱᑲᐸᐏᐣ ᐏᒋᐦᐃᐍᐏᓇᐣ  

807-474-3300 
contact@oslp.ca  



ᑲᐱᒥ ᒣᒣᒋᑲᒋᑲᓂᐘᐠ & ᐸᒥᒋᑲᓂᐘᐠ ᐃᒪ ᐘᑌᓂᑲᓀᔭᑊ 

ᐃᐡᑯᑌᐏᔭᑊ ᐱᒧᒋᑫᐏᐣ 

ᐃᐡᑯᑌᐏᔭᐱᐣ —ᐱᒥᓭᐏᓂᐠ ᑲᐏᒋᒣᒣᒋᑲᒋᑲᑌᑭᐣ  

ᐊᐣ ᑕᐦᔁ?  ᐯᔑᑿ ᐯᔑᑯᔭᐦᑭᐘᐠ   

ᐊᐣ 

ᑫᐏᒋᑐᒋᑲᑌᐠ?

  

ᐱᐦᑿᒋᐏᐱᒥᓭᐏᓂᐠ ᑕᐏᒋᒣᒣᒋᑲᒋᑲᑌᐘᐣ   

ᐊᐣ ᑕᐡ ᐏᐣᐦᐃ?

  

ᐅᒣᒣᒋᑲᒋᑫᐠ ᐅᓇᓇᑕᐘᐸᑕᓇᐘ ᒋᓇᑿᓂᓂᑭᐣ ᑲᑭᒋᐱᑯᓭᑭᐣ 

ᓇᐣᑕ ᑲᑭᒋ ᐃᓀᐣᑕᑿᑭᐣ ᒋᐅᐡᒋᑲᑌᑭᐣ ᑲᐏᒋᐘᐸᒋᑲᑌᑭᐣ ᐃᒪ 

ᐱᐦᑿᒋᐏᐱᒥᓭᐏᓂᐠ᙮ ᐅᓇᓇᑕᐘᐸᒪᐘᐣ ᑲᔦ ᒥᐦᑎᑯᐣ ᑲᔭᓂ 

ᓴᒥᐡᑲᒥᐘᒋᐣ ᐃᐡᑯᑌᐏᔭᐱᐣ ᓇᐣᑕ ᑲᐸᑭᔑᓂᐘᐨ  ᐁᑿ 

ᑲᐱᑯᐡᑲᒧᐘᐨ ᐃᐡᑯᑌᐏᔭᐱᐘᑎᑯᐣ ᑫᐏᒋ ᐅᓀᐣᑕᒧᐘᐨ ᑭᐡᐱᐣ 

ᑲᓂᐦᑕᐏᑿᑭᐣ ᑫᑯᓇᐣ ᓇᑕᐍᐣᑕᑿᓂᑵᐣ ᒋᔭᓄᐦᑲᑌᑭᐣ ᒷᔦ 

ᒥᓇᐘ ᑎᐱᓭᐠ ᑲᐃᔑᐘᐍᓇᐦᑌᐠ ᒋᑐᒋᑲᑌᑭᐣ ᐃᑵᓂᐘᐣ ᐃᒪ 

ᐃᓀᑫ᙮  

 

ᐊᐸᒋᒋᑲᓇᐣ & 

ᑫᑯᓇᐣ ᑲᔭᐸᑕᑭᐣ

  

ᑭᐡᐱᐣ ᐅᐡᒋᑫᐏᓇᐣ ᓇᑕᐍᐣᑕᑿᓂᑵᐣ, ᑕᑭᐍᐃᔕᐘᐠ ᐃᒪ 

ᒧᐦᑕᑲᒥᑲᐠ ᒋᐏᒋ ᐃᔕᐘᐨ ᒋᐱᑐᐘᐨ ᐊᐸᒋᒋᑲᓇᐣ ᐁᑿ ᑫᑯᓇᐣ 

ᑲᔭᐸᑕᑭᐣ᙮ ᐊᓇᐱ ᑫᐏᐡᒋᑲᓂᐘᑵᐣ ᑕᐏᒋ ᐅᓀᐣᑕᑿᐣ ᐊᐣ 

ᐁᔭᐱᒋ ᐱᑯᐡᑲᑵᐣ ᑫᑯᐣ᙮     

 

 

ᐃᐡᑯᑌᐏᔭᐱᐣ — ᒧᐦᑕᑲᒥᑲᐠ ᒣᒣᒋᑲᒋᑫᐏᐣ 

ᐊᐣ ᑕᐦᔁ?  ᑕᐦᔁ 5-10 ᐊᐦᑭᐘᐠ   

ᐊᐣ 

ᑫᐏᒋᑐᒋᑲᑌᐠ?

  

ᐊᐣᑎ ᐃᓯᓭᑵᐣ ᐃᒪ ᐃᐡᑯᑌᐏᔭᐱᐠ, ᐅᒣᒣᒋᑲᒋᑫᐠ ᑕᑭᐱᒥᐡᑲᐘᐠ 

ᐃᒪ ᑕᔑᑫᐏᓂᐠ ᐸᑭᒋᐏᓂᐠ ᐁᑿ/ᓇᐣᑕ ᒥᑲᓇᐠ; ᐃᒪ 

ᑲᐃᔑᐱᒪᐱᑫᓭᑭᐣ ᐃᐡᑯᑌᐏᔭᐱᐣ ᐅᑕᐸᓂᐠ ᒋᐏᒋ ᐃᔕᓂᐘᐠ; 

ᐃᒪ ᑲᐏᒋ ᐱᑎᑫᐱᓯᓇᓂᐘᐠ ᐅᑕᐸᓂᐠ; ᐁᑿ/ᓇᐣᑕ 

ᐱᐦᑿᒋᐏᐱᒥᓭᐏᓂᐠ᙮  

 

ᐊᐣ ᑕᐡ ᐏᐣᐦᐃ?

  

ᐅᒣᒣᒋᑲᒋᑫᐠ ᐅᓇᓇᑕᐘᐸᑕᓇᐘ ᑲᓇᑿᓂᓂᑭᐣ ᑲᐱᑯᐡᑲᓂᑭᐣ, 

ᑐᑲᐣ ᑲᐱᑯᐡᑲᐠ, ᑲᒪᓂᓭᑭᐣ ᓇᐣᑕ ᑲᔭᓂ ᑭᒋᑯᓭᑭᐣ ᑫᑯᓇᐣ, ᐁᑿ 

ᐏᑕᒪᑫᐘᓯᓇᐦᐃᑫᐘᐠ ᒥᓯᐍ ᑲᐃᓯᓭᓂᑭᐣ ᐃᑵᓂᐘᐣ ᑭᒋ ᑫᑯᓇᐣ 

ᒥᓯᐍ ᐱᑯ ᒪᒪᔭᒼ ᐊᐱᒋᐏᐣ ᐱᒥᓭᐏᓂᐠ ᑲᐏᒋᐘᐸᑕᒧᐘᒋᐣ 

ᑫᑯᓇᐣ᙮  

 

ᐊᐸᒋᒋᑲᓇᐣ & 

ᑫᑯᓇᐣ ᑲᔭᐸᑕᑭᐣ

  

ᐅᒣᒣᒋᑲᒋᑫᐠ ᑕᐸᐸᒥᐡᑲᐘᐠ ᒋᐱᒧᑐᐘᐨ ᐊᐸᒋᒋᑲᓇᐣ (ᐸᐸᑲᐣ 

ᐱᑯ ᑲᐃᔑᓇᑿᑭᐣ ᓴᑲᐦᐃᑲᓇᐣ, ᑐᑲᓇᐣ), ᒋᑕᔑ ᐅᐡᑐᐘᒋᐣ 

ᑲᔭᑲᓯᓂᑭᐣ ᑫᑯᓇᐣ ᑲᓇᑕᐍᐣᑕᑿᑭᐣ ᒣᑿᐨ ᑲᒣᒣᒋᑲᒋᑫᐘᐨ᙮ 

ᑭᐡᐱᐣ ᑲᒥᔕᑭᐣ ᑫᑯᓇᐣ ᑲᔭᐸᑕᑭᐣ ᓇᐣᑕ ᐊᐸᒋᒋᑲᓇᐣ 

ᓇᑕᐍᐣᑕᑿᑭᐣ, ᐊᓄᐦᑭᐏᐣ ᐃᐍ ᑕᐘᐍᓇᒋᑲᑌ ᒣᑿᐨ ᐱᐳᐠ 

ᒋᑭᐏᒋ ᐃᔕᓂᐘᐠ ᐃᒪ, ᓇᐣᑕ ᒋᓇᑭᓂᑲᑌᑭᐣ ᐱᓇᒪ ᐊᒋᓇ 

ᒥᑲᓇᑫᐏᓇᐣ ᑲᐃᔑᓇᑕᐍᐣᑕᑿᑭᐣ᙮  

 

 ᑲᑕᑿᑭᓯᐨ ᐱᓱᒼ 2024 



ᐃᐡᑯᑌᐍᐸᐦᐃᑫᐏᓇᐣ— ᑫᒍᐍ ᑕᐘᐸᒋᑲᑌᐘᐣ ᒣᒣᒋᐠᒋᑲᑌᑭᐣ ᐁᑿ ᐸᑭ ᐃᒪ ᑕᐸᒥᒋᑲᑌ   

ᐊᐣ ᑕᐦᔁ?  
ᓇᐣᑕ ᓂᐘ ᑕᐦᔁ ᑲᐯᔑᑯᔭᐦᑭ   

ᐊᐣ 

ᑫᐏᒋᑐᒋᑲᑌᐠ

?  

ᑫᑲᐟ ᒧᔕᐠ, ᐅᒣᒣᒋᑲᒋᑫᐠ ᑕᐱᒥᐡᑲᐘᐠ ᐱᐦᑿᒋᐏᐱᒥᓭᐏᓂᐠ ᒪᔭᒼ ᐃᒪ 

ᐃᐡᑯᑌᐍᐸᐦᐃᑲᐣ; ᑲᔦ ᑕᑭᐱᒥᐡᑲᐘᐠ  ᐃᒪ ᑕᔑᑫᐏᓂᐠ ᐸᑭᒋᐏᓂᐠ ᐁᑿ/ᓇᐣᑕ 

ᒥᑲᓇᐠ ᑕᓇᑕᐍᐣᑕᑿᐣ ᒋᑭᐏᒋ ᐃᔕᐘᐨ ᐃᒪ ᐃᐡᑯᑌᐍᐸᐦᐃᑲᓂᐠ᙮ 

ᓂᐦᑕ ᐃᓯᓭ, ᐯᔑᑯ ᑭᔑᑲ ᑕᐱᒥᓭ ᒋᒣᒣᒋᑲᒋᑲᑌᐠ ᐃᐡᑯᑌᐍᐸᐦᐃᑲᐣ ᐁᑿ 

ᒋᑭᐡᒋᑲᑌᐠ ᐸᑭ ᐸᒥᒋᑫᐏᐣ ᐃᒪ᙮  

 

ᐊᐣ ᑕᐡ 

ᐏᐣᐦᐃ?  
ᐅᒼ,ᐁᒣᒋᑲᒋᑫᐠ ᐅᑲᑲᓇᐘᐸᑕᓇᐘ ᐊᐸᒋᒋᑲᓇᐣ ᑲᐃᔑᓇᑿᓂᓂᑭᐣ, 

ᑕᐏᑕᒪᑫᐘᓯᓇᐦᐃᑫᐘᐠ ᐱᒼᐸᐣᒋᑲᓇᐣ ᐱᓱᒥᑲᓇᐣ ᑲᐃᔑ ᐏᑕᒪᑫᒪᑲᑭᐣ , 

ᐅᑲᑲᑵᒋᑐᓇᐘ ᐃᐡᑯᑌᐏᔭᐱᐣ, ᐅᑲᑲᑵᒋᐍᐸᐦᐊᓇᐘ ᒪᑎᐍᐡᒋᑲᓇᐣ, ᐁᑿ ᐸᑭ 

ᐅᑲᐸᒥᑐᓇᐘ ᐁᑲ ᐏᓂᑯ ᒋᑭᐱᑎᓇᒧᐘᐨ ᐃᐡᑯᑌᓂ᙮ 

ᐅᑲᒣᒣᒋᑲᑐᓇᐘ ᒥᓯᐍ ᐱᑯ ᐃᒪ ᑲᐃᔑᓇᑿᓂᓂᐠ, ᐃᐍᓂ ᑲᔦ ᒣᓂᑲᓂᓂ, 

ᐊᓯᓂᐏᑭᐸᐦᐃᑲᐣ ᐁᑿ ᑫᑯᓇᐣ ᑲᓂᐦᑕᐏᑿᑭᐣ ᐃᒪ ᑌᑎᐸᐦᐃ ᐃᐡᑯᑌᐍᐸᐦᐃᑲᐣ᙮ 

ᑫᑯᓇᐣ ᑕᐡ ᑲᐃᓯᓭᑭᐣ ᓂᑲᓇᑭᒋᑲᑌᐘᐣ ᒥᓇ ᒋᐱᐊᓄᐦᑲᑌᑭᐣ ᓂᑲᓂᐠ᙮   

 

 

ᐃᐡᑯᑌᐍᐸᐦᐃᑫᐏᓇᐣ— ᐱᒼᐸᐣᒋᑫᐏᓇᐣ ᒣᒣᒋᑲᒋᑫᐏᓇᐣ   

ᐊᐣ ᑕᐦᔁ?  ᐯᔑᑿ ᐯᔑᑯᔭᐦᑭᐘᐠ (ᑐᒋᑲᑌ ᒣᑿᐨ ᐯᔑᑿ ᑲᐱᐸᒥᒋᑲᑌᐠ ᐁᑿ ᑫᒍᐍ 

ᑲᐱᐘᐸᒋᑲᑌᐠ ᒣᒣᒋᑲᒋᑫᐏᓇᐣ)  

 

ᐊᐣ 

ᑫᐏᒋᑐᒋᑲᑌᐠ

?  

ᓂᐦᑕ ᐃᓯᓭ ᐊᐦᑯ, ᐅᒣᒣᒋᑲᒋᑫᐠ ᒋᐱᒥᐡᑲᐘᐨ ᐱᐦᑿᒋᐏᐱᒥᓭᐏᓂᐠ ᐃᒪ ᐃᔕᐘᐨ 

ᐃᐡᑯᑌᐍᐸᐦᐃᑲᓂᐠ; ᓇᐣᑕ ᑕᐱᒥᐡᑲᐘᐠ ᐃᒪ ᑕᔑᑫᐏᓂᐠ ᐸᑭᒋᐏᓂᐠ ᐁᑿ/ᓇᐣᑕ 

ᒥᑲᓇᐠ ᑲᓇᑕᐍᐣᑕᑿᐠ ᒋᐏᒋ ᐃᔕᓂᐘᐠ ᐃᒪ ᐃᐡᑯᑌᐍᐸᐦᐃᑲᓂᐠ᙮  

 

ᐊᐣ ᑕᐡ 

ᐏᐣᐦᐃ?  

ᐅᒣᒣᒋᑲᒋᑫᐠ ᑕᑫᒋᓇᐏᒋᑫᐘᐠ ᐊᑎᐟ ᐊᐸᒋᒋᑲᓇᐣ ᑲᐘᑲᐏᓭᑭᐣ ᒪᔭᒼ 

ᒋᓇᓄᐦᑭᓭᑭᐣ᙮ ᐅᑲᑲᑵᒋᑐᓇᐘ ᑲᔦ ᓴᑭᑌᐏ ᒪᑘᐢᒋᑲᓇᐣ ᐁᑿ ᑯᑕᑭᔭᐣ 

ᒪᑘᐢᒋᑲᓇᐣ ᐱᒧᒋᑫᐏᓂᐠ᙮  

 

 

ᐃᐡᑯᑌᐍᐸᐦᐃᑫᐏᓇᐣ— ᒪᒪᔭᒼ ᑲᑵᒋᒋᑫᐏᓇᐣ ᐁᑿ ᐸᒥᒋᑫᐏᓇᐣ 

ᐊᐣ ᑕᐦᔁ?  ᑕᐦᔁ 5-10 ᐊᐦᑭᐘᐠ   

ᐊᐣ 

ᑫᐏᒋᑐᒋᑲᑌᐠ

?  

ᓂᐦᑕ ᐃᓯᓭ ᐊᐦᑯ, ᐅᒣᒣᒋᑲᒋᑫᐠ ᒋᐱᒥᐡᑲᐘᐨ ᐱᐦᑿᒋᐏᐱᒥᓭᐏᓂᐠ ᐃᒪ ᐃᔕᐘᐨ 

ᐃᐡᑯᑌᐍᐸᐦᐃᑲᓂᐠ; ᓇᐣᑕ ᑕᐱᒥᐡᑲᐘᐠ ᐃᒪ ᑕᔑᑫᐏᓂᐠ ᐸᑭᒋᐏᓂᐠ ᐁᑿ/ᓇᐣᑕ 

ᒥᑲᓇᐠ ᑲᓇᑕᐍᐣᑕᑿᐠ ᒋᐏᒋ ᐃᔕᓂᐘᐠ ᐃᒪ ᐃᐡᑯᑌᐍᐸᐦᐃᑲᓂᐠ᙮  

 

ᐊᐣ ᑕᐡ 

ᐏᐣᐦᐃ?  

ᑲᒥᔕᐠ ᐃᐡᑯᑌᐍᐸᐦᐃᑲᐣ ᐊᐸᒋᒋᑲᐣ ᑲᓂᑲᑌᓂᑲᑌᐠ ᑲᐃᔑᐊᓄᐦᑭᓭᑭᐸᐣ 

(ᐸᐯᔑᐠ ᐊᐸᒋᒋᑲᐣ ᓂᑲᑌᓂᑲᑌ ᐁᑲ ᒋᑕᔑ ᑭᐱᒋᓭᐠ ᐃᐡᑯ)᙮  ᒪᒪᔭᒼ ᐃᐡᑯ ᐁᑿ 

ᐱᐘᐱᑯ ᑲᑵᒋᒋᑫᐏᓇᐣ ᑐᒋᑲᑌ ᑲᐃᔑᐸᐯᔑᑿᑭᐣ ᐊᐸᒋᒋᑲᓇᐣ ᒣᑿᐨ ᐁᑲ 

ᑲᔭᓄᐦᑭᓭᐠ ᒋᐏᒋ ᑭᑫᐣᒋᑲᑌᐠ ᑭᐡᐱᐣ ᑫᑯᓇᐣ ᓇᑕᐍᐣᑕᑿᑭᐣ ᒋᐊᑕᑯᑲᒋᑲᑌᑭᐣ 

ᐁᑿ ᑫᒋᓇᐨ ᐊᐸᒋᒋᑲᐣ ᒋᐱᒥ ᐊᓄᐦᑭᓭᐠ ᑲᐃᔑᓇᑕᐍᐣᑕᑿᐠ ᒋᓇᓄᐦᑭᓭᑭᐸᐣ᙮

  

 

ᑲᔭᑕᐍᓭᑭᐣ  ᐁᐡᑲᒼ, ᐘᐍᓇᒋᑲᑌ ᒋᑭᐱᒋᓭᐠ ᐃᐡᑯᑌ ᑲᐃᔑᓇᑕᐍᐣᑕᑿᐠ ᒣᑿᐨ ᑲᐱᒼᒋᑲᑌᐠ 

ᓇᐣᑕ ᑲᐏᐡᒋᑲᑌᐠ ᑫᒋᓇᐨ ᐅᑕᓄᐦᑭᐠ ᒋᓴᑲᑫᐣᑕᑯᓯᐘᐨ ᐁᑿ ᐁᑲ ᐊᐸᒋᒋᑲᓇᐣ 

ᒋᐏᒋ ᐱᑯᓭᑭᐣ᙮ ᑲᐸᑲᒥᐡᑲᑯᐘᐨ ᑕᔑᑫᐏᓇᐣ ᑕᐏᑕᒷᑲᓄᐘᐠ ᓂᑲᓂᐠ ᐅᑵᓂᐘᐣ 

ᑲᐘᐍᓇᒋᑲᑌᑭᐣ ᒋᑭᐱᑎᓂᑲᑌᑭᐣ ᐃᐡᑯᑌᐣ᙮  

 



ᐘᑌᓂᑲᓀᔭᑊ ᐅᑭᐅᓂᓂᐘᐣ ᐸᐏᕑᑌᓫ ᒋᐱᒧᑐᓂᐨ ᐃᑵᓂᐘᐣ 

ᒣᒣᒋᑲᒋᑫᐏᐣ, ᐸᒥᒋᑫᐏᐣ, ᐁᑿ ᐘᐘᓀᐣᑕᒥᓭᐏᐣ 

ᓇᑵᐍᐡᒋᑫᐏᐣ ᑐᑕᒧᐏᓇᐣ ᐃᒪ ᐱᒧᒋᑫᐏᓂᐠ 
 

ᐸᐏᕑᑌᓫ ᐊᓄᐦᑭᐏᐱᒧᒋᑫᐠ ᐊᔕ ᐅᑭᐏᓄᐦᑭᒪᐘᐣ 

ᐃᒪ ᐘᑌᓂᑲᓀᔭᑊ ᐃᐡᑯᑌᐏᔭᑊ ᐱᒧᒋᑫᐏᐣ 

ᒋᐅᐡᒋᑲᑌᐠ, ᒋᐱᒼᐸᐣᒋᑲᑌᐠ, ᐁᑿ ᒋᐸᒥᒋᑲᑌᐠ ᐃᐍ 

ᐱᑲᐣᒋᑲᒥᐠ ᐃᐡᑯᑌᐏᔭᑊ, ᒋᑭᐡᒋᑲᑌᐠ ᒣᑿᐨ 

ᒪᑯᔐᑭᔑᑲᓂᐱᓱᒼ 2018.  ᐸᐏᕑᑌᓫ ᐊᓂᐦᑯ 

ᐊᓄᐦᑭᑕᒪᑫᐘᐠ ᐃᒪ ᐊᓄᐦᑭᐏᓂᐠ᙮ 

www.wataypower.ca 

watayinquiries@wataypower.ca 

300 Anemki Place, Suite B 

FWFN, ON, P7J 1H9 

(807) 577-5955 

ᐘᑌᓂᑲᓀᔭᑊ ᐃᐡᑯᑌᐏᔭᑊ ᐱᒧᒋᑫᐏᐣ ᐱᒼᐸᐣᒋᑫᐏᓇᐣ ᑲᔭᐱᒋᐱᒥᓭᑭᐣ  

ᐱᒼᐸᐣᒋᑫᐏᓇᐣ & ᐸᒥᒋᑫᐏᓇᐣ 

ᑲᐏᑕᒪᑫᐘᓯᓇᐦᐃᑫᓇᓂᐘᐠ ᐁᔭᓄᐦᑭᓇᓂᐘᐠ ᐃᒭ 

ᐃᓀᑫ ᑭᑕᔑᑫᐏᓂᐠ 
 
ᐘᑌᓂᑲᓀᔭᑊ ᐅᑿᔭᑎᓇᒷᐘᐣ ᐊᓂᔑᓂᓂᐏ ᐅᑯᒪᐏᐣ ᓂᑲᓂᑕᒪᑫᐏᓂᐠ ᓂᑲᓂᐠ ᐏᑕᒪᑫᐏᓂᓂ 

ᐁᑿ ᑲᓄᑫᒥᐍᐏᓂᓂ ᐃᒪ ᒪᓯᓇᐦᐊᒪᑐᐏᓂᐠ, ᑵᑭ ᐊᓄᐦᑭᐏᐣ ᑫᑐᒋᑲᑌᐠ ᐃᒪ ᐃᓀᑫ 

ᑭᑕᔑᑫᐏᓂᐠ᙮ ᒪᒪᔭᒼ ᐏᑕᒪᑫᐏᓇᐣ ᑲᔦ ᐊᐣ ᑕᓯᐣ ᐅᑕᓄᐦᑭᐠ ᐃᒪ ᑫᔭᐘᑵᐣ ᐁᑿ ᑭᐡᐱᐣ 

ᐊᓄᐦᑭᐏᐣ ᑫᑐᒋᑲᑌᑵᐣ ᒧᐦᑕᑲᒥᑲᐠ ᓇᐣᑕ ᐱᐦᑿᒋᐏᐱᒥᓭᐏᓂᐠ᙮ ᐘᑌᓂᑲᓀᔭᑊ ᐅᐏᑕᓄᐦᑭᒪᐘᐣ 

ᑲᑭᓇ ᐊᓂᔑᓂᓂᐏ ᐅᑯᒪᐏᓇᐣ ᒋᐤᒋ ᓂᐦᐢᑕᐏᓂᑲᑌᑭᐣ ᑲᑭᒋᓀᐣᑕᑿᑭᐣ ᐃᔑᐱᒪᑎᓱᐏᓂᐠ/ᑲᔭᐡ 

ᑐᑕᒧᐏᓇᐣ ᐁᑿ ᑲᐃᔑᑭᔑᑲᐠ ᐁᑲ ᒋᐱᒥᒣᒣᒋᑲᒋᑫᓇᓌᐠ ᐁᑿ ᒋᐸᒥᒋᑫᓇᓂᐘᐠ ᑐᑕᒧᐏᓇᐣ᙮ 

ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ 
 
ᑭᐡᐱᐣ ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ ᓇᑕᐍᐣᑕᑿᐠ, ᔐᒪᐠ ᑕᐘᐍᓇᒋᑲᑌ᙮ ᐘᑌᓂᑲᓀᔭᑊ 

ᐅᑕᓄᐦᑭᐠ ᑕᑭᑲᓄᓇᑲᓄᐘᐠ ᐊᓇᐱ ᐱᑯ 24/7 ᑲᑭᐱᒋᓭᐠ ᐃᐡᑯᑌ ᐁᑿ ᐘᐘᓀᐣᑕᒥᓭᐏᓂᐠ 

ᐁᑿ ᐅᑲᐏᑕᓄᐦᑭᒪᐘᐣ ᐃᒪ ᐸᐏᕑᑌᓫ ᐁᑿ ᑯᑕᑭᔭᐣ ᑲᐃᔑᓇᑕᐍᐣᑕᑿᐠ ᒋᐊᓄᐦᑲᑌᐠ ᐃᐍ 

ᐘᐘᓀᐣᑕᒥᓭᐏᓂᐠ ᐃᓯᓭᐏᐣ᙮ ᐘᑌᓂᑲᓀᔭᑊ ᑲᔦ ᐅᑲᑲᓄᓇᐘᐣ ᐘᐘᓀᐣᑕᒥᓭᐏᓂᐠ 

ᑲᑲᓄᓇᑲᓄᐘᐨ ᑲᐃᔑᑭᑫᓂᐘᐨ ᐃᒪ ᑲᐃᔑᐸᐯᔑᑿᑭᐣ ᐊᓂᔑᓂᓂᐏ ᐅᑯᒪᐏᓇᐣ᙮ ᑭᐡᐱᐣ 

ᑭᑕᔑᑫᐏᐣ ᐁᑲ ᒪᔑ ᑿᔭᑎᓇᒧᐘᑵᐣ ᐊᐘᓀᐣ ᑫᑲᓄᓇᑲᓄᑵᐣ, ᔐᒪᐠ ᑐᑕᒧᐠ ᐃᐍ᙮ 

 
ᑭᑕᔭᓇᐘ ᓇ ᐊᐸᒋᒋᑲᓇᐣ ᓇᐣᑕ ᑯᑕᑭᔭᐣ ᐊᐸᒋᒋᑲᓇᐣ ᑫᑭᐏᒋ ᐏᒋᐦᐃᑯᔭᓂᐣ ᐃᒪ 

ᐘᐘᓀᐣᑕᒥᓭᐏᐣ ᓇᑵᐍᐡᒋᑫᐏᐣ ᐃᒪ ᑭᑕᔑᑫᐏᓂᐠ? ᑲᓄᔑᐠ ᐃᒪ ᐅᐱᑲᐸᐏᐣ ᐏᒋᐦᐃᐍᐏᓂᐠ 

ᒋᔭᔑᑎᓂᑯᔭᐣ ᐃᒪ ᐊᓄᐦᑭᐏᐱᒧᒋᑫᐏᓂᐠ (ᑌᐱᓂᐍᐏᓂᐠ ᐏᑕᒪᑫᐏᐣ ᐃᒪ ᓂᐡᑕᒼ 

ᒪᓯᓇᐦᐃᑲᓂᑭᓂᐠ)᙮   

 
ᑭᐡᐱᐣ ᐘᐸᑕᒪᐣ ᑫᑯᐣ ᒪᒋᓭᑵᐣ ᐃᒪ ᐘᑌᓂᑲᓀᔭᑊ ᐃᐡᑯᑌᐏᔭᑊ, ᑲᐃᔑᐱᒪᐱᑫᐢᒋᑲᓂᐘᐠ, ᓇᐣᑕ 

ᐃᒪ ᐱᑯ ᐱᒧᒋᑫᐏᓂᐠ ᑲᔭᑭᐣ 22 ᐃᐡᑯᑌᐍᐸᐦᐃᑫᐏᓇᐣ, ᔐᒪᐠ ᐱᑲᓄᐣᔑᓇᒼ ᐅᒪ 1-807-577-

5955 ᐁᑿ ᒪᑯᓇᐣ ᐊᑭᑕᓱᐣ 9᙮ 


